
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

KORPORATIV BOSHQARUVNING AYRIM NAZARIY JIHATLARI  ...................................................  53-60 

Паязов Мурод Максудович 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Kirish. Jahon adabiyoti taraqqiyotida folklor namunalarining oʻrni beqiyosdir. Har bir 

millat adabiyotining turli taraqqiyot bosqichlarida folklordan foydalanish oʻziga xoslik kasb 

etgan. Bu tabiiy hol. Zero, folklor yozma adabiyotning shakllanishida asos vazifasini oʻtaydi 

deyish mumkin. Yozma adabiyotning folklordan foydalanishi, uning taʼsirida asar yaratishi 

folklorizmdir. Oʻzbek folklorizmlari faqat bizning adabiyotda yuzaga keladi, deb oʻylash 

masalani torroq tushunishga olib keladi. Boshqa xalqlar adiblari xalqimiz tarixi, hayoti bilan 

bogʻliq asar yaratar ekan, oʻzbek folkloridan foydalanib, folklorizmni yuzaga keltirishi ham 

mumkin. Adabiyotshunosligimizning bu jihatga ham eʼtibor berib ulgurgani eʼtirofga 

loyiqdir.[2] 

Adabiyotlar tahlili. Yozma adabiyotga folklorning taʼsiri masalalari 

adabiyotshunosligimizda ilmiy-nazariy jihatdan tahlil etilgan. Bir qator ilmiy-tadqiqot ishlari 

amalga oshirilgan. N.Mallayev, G‘.Jalolov, O.Nosirov, O.Sobirov, G‘.Mo‘minov, O.Safarov, 

I.Yarmatov, L.Sharipova, N.Karimov, U.Hamdam kabi olimlarimiz yozma adabiyotning 

taraqqiyotida folklorning oʻrni va ahamiyati toʻgʻrisida ilmiy izlanishlar olib borishgan. Ularning 

ilmiy izlanishlari natijasidagi xulosalari, badiiy adabiyotimizning gʻoyaviy-badiiy taraqqiyotida 

muhim oʻrin egallaydi. Zero, ilmiy-tadqiqotlarda oʻzbek adabiyotining tarixi, XX asrdagi oʻzbek 

adabiyoti, zamonaviy oʻzbek adabiyotiga doir oʻrganishlar, qiyosiy-tahliliy qarashlar, xulosalar 

jamlangan. 

Metod ва metodologiya. Maqolada qiyosiy-tahliliy metoddan foydalanildi. 

Maqolada tadqiq etilayotgan mavzuni yoritishda Oʻzbekiston Respublikasi 

Prezidentining nutqlari, qaror va farmonlari metodologik asos boʻlib xizmat qiladi. 

Natijalar. Kuzatishlarimizga asosan, yozma adabiyotda folklorizmlardan foydalanish 

orqali quyidagi yoʻnalishlar yuzaga kelganligini eʼtirof etish lozim: 

– folklorning kichik janrlari – maqol, matal, topishmoqdan samarali foydalanish; 

– afsona janrini adabiylashtirish va uning tarkibiga folklorning ayrim janrlari, 

obrazlarini sintezlashtirish; 

– folklorga xos yumordan foydalanib, latifa janrida sheʼriy yoʻlda ijod qilish va yangi 

sevimli qahramonlarning paydo boʻlishi; 

– ertak janriga xos mualliflik asarlarini yaratish va unda zamonaviy muammolarni 

tasvirlash. 

Umuman, yozma adabiyotda folklorizmlardan foydalanishning bir qancha yoʻnalishlari 

paydo boʻldi va badiiy puxta asarlar yaratilishiga zamin tayyorlandi. 

Muhokama. Eng qadimgi folklor namunalari yozuv yuzaga kelmasdan ancha oldin 

paydo boʻlgan va yozma adabiyotning tashkil topishiga muhim hissa qoʻshgan. Ular asl holida 

bizgacha yetib kelmagan yoki yetib kelganlari ham ogʻizdan ogʻizga, avloddan avlodga oʻtish 

jarayonida ijodiy ishlangan. Oʻrta Osiyo xalqlarining eng qadimgi folklor namunalari baʼzi 

tarixiy yodgorliklar, yodnomalar, ilmiy asarlardagina saqlanib qolgan. Ular miflar, jangnoma 

koʻrinishdagi afsonalar, qahramonlik va pahlavonlik eposlari, qoʻshiqlardan va maqollardan 

tashkil topgan. Oʻrta Osiyoda VI asrdan XX asrgacha boʻlgan davr ijtimoiy-iqtisodiy jihatdan 

murakkab tarzda kechgan davr boʻldi. Bu davr oʻzbek xalqining oʻtroq dehqonchilik bilan 

koʻchmanchilik hayoti tartiblarini uzoq vaqt yonma-yon yashab kelgan davr hisoblanadi. 

Oʻzbek xalqining bu davrdagi boy va rang-barang ogʻzaki ijodi namunalariga nazar tashlar 

ekanmiz, ularda ijtimoiy-siyosiy jarayonlar, qadimiy tasavvurlarning va qarashlarning izlari oʻz 

ifodasini topganligini koʻramiz. Chunki ijtimoiy taraqqiyotga uzviy bogʻliq boʻlgan folklor 

asarlari oʻziga xos xususiyatlariga koʻra, xalqning hayotidagi tarixiy oʻzgarishlar bilan oʻzgara 

borgan, ularda bir necha davrlar oʻz izini qoldirgan. Folklor asarlariga xos bunday 

oʻzgaruvchanlik va koʻp qatlamlilik ularning koʻpgina namunalarini ayrim olingan davrlar bilan 

bogʻlab tekshirishni qiyinlashtiradi. Shuning uchun ham u yoki bu janrlarning muayyan 

davrdagi holati va taraqqiyoti haqidagi mulohazalar koʻpgina hollarda taxminiy boʻladi, albatta. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

349 

Hozircha mavjud tekshirishlarga suyanib turib, shuni aytish mumkinki, eng qadimgi davrlarda 

koʻpchilik xalqlarda miflar, urugʻ, qabilalar haqidagi rivoyatlar, aytimlar, urf-odat, mavsum va 

marosim, mehnat qoʻshiqlari keng tarqalgan. Ilk davlatlarning shakllanish davrida qahramonlik 

dostonlari yaratilgan, keyinroq epik, lirik va tarixiy qoʻshiqlar, ogʻzaki drama paydo boʻlgan. 

Jahon adabiyotshunosligi XX asrning ikkinchi yarmida yozma adabiyotning folklordan 

foydalanishini, taʼsirlanishini folklorizm deb belgiladi va bu jarayonni XX asrning 60-yillaridan 

boshlab rus, oʻzbek, ozar, tojik, ukrain kabi xalqlar adabiyoti misolida tadqiq qila boshladi.[1] 

Oʻzbek adabiyotshunosligida yozma adabiyot va folklorning oʻzaro munosabatlarini 

monografik tarzda oʻrganish XX asrning 60–70-yillarida birmuncha kuchaydi. 

XX asrning ikkinchi yarmi oʻzbek sheʼriyati oʻz badiiyatini yuksaltirish uchun dunyo 

adabiyoti yutuqlari, jumladan, folklordan ham unumli foydalandi. 

Xalqimiz badiiy salohiyatining asrlar davomidagi izchil taraqqiyoti natijasida xilma-xil 

janrlardan iborat ogʻzaki badiiy ijod durdonalari yaratilgan. Binobarin, oʻzbek xalq ijodiyoti 

ajdodlarimizning koʻp asrlik badiiy tafakkur durdonalarini oʻzida mujassamlashtirgan bebaho 

milliy qadriyatlarimizdan biridir. Folklorshunoslik esa asrlar davomida yaratilib, rivojlanib 

kelgan xalq ogʻzaki badiiy ijodi asarlarini toʻplash, folklor asarlarini arxivlashtirish, uning eng 

yaxshi namunalarini nashr etish, ilmiy oʻrganish va ommalashtirish bilan shugʻullanadi. 

Adabiyot va folklor, ayniqsa, lirikadagi obrazlar bilan bogʻliq tadqiqotlar folklor asarlari 

shoir estetik idealini boyitishda muhim manba sanalishini eʼtirof etgan aksariyat 

adabiyotshunos va folklorshunoslar yozma adabiyot va xalq ogʻzaki ijodining oʻzaro 

munosabati xususida maxsus ilmiy tadqiqot ishlarini amalga oshirdilar, risola va 

monografiyalar chop ettirdilar.[3] 

Xalq ijodiyotida epos oʻzining monumentalligi, murakkab kompozitsiyaga ega boʻlishi, 

voqealarning koʻp qirraliligi bilan alohida ajralib turadi. 

Yaratilgan tadqiqotlarda folklor anʼanalari va motivlaridan foydalanishning oʻziga xos 

xususiyatlari, ijodkorlarning folklordan taʼsirlanishi va undan ijodiy foydalanishdagi mahorati, 

folklorning adabiy jarayonga, yangi oraliq shakllarning yaratilishiga taʼsiri, badiiy asarda 

syujetning folkloriy asoslari singari qator ilmiy muammolar tekshirildi.[4] 

Yozma adabiyotga folklorning taʼsiri masalalari yuzasidan adabiyotshunos olimlar bir 

qator ilmiy izlanishlar olib borgan. N.Mallayev Navoiy ijodiga xalq ijodiyotining taʼsiri 

toʻgʻrisida batafsil tahliliy mulohaza yuritgan va ilmiy asoslangan xulosalarga kelgan. 

Adabiyotshunos olimning quyidagi tahlillariga eʼtiborni qarataylik: 

“Professor A.Sa’diy Alisher Navoiyning xalq ijodiyotiga muhabbati, undan bahramand 

boʻlganini taʼkidlash bilan birga “Alisher Navoiy oʻzining oʻtkir qalami bilan xalq ogʻzaki 

ijodiyotini – folklorni boyitdi”, – deb Navoiyning folklorga taʼsiri masalasiga eʼtiborni jalb etadi. 

Maqola muallifi Navoiyning “Muhokamat ul-lugʻatayn”, “Majolis un-nafois” va xususan, “Mezon 

ul-avzon”da xalq ijodiyoti masalalarini yoritgani, …mashhur “Xamsa” asariga kirgan 

dostonlaridagi xayoliy hikoyalar, afsonalar, dev va ajdaholar bilan pahlavonlarning olishuvi 

kabi momentlarning tasviri Navoiyning xalq ogʻzaki ijodiyotiga katta ahamiyat berganini 

koʻrsatadi”, – deya A.Sa’diyning Navoiy va xalq ogʻzaki ijodi masalalariga munosabatini keltirish 

bilan birga adabiyotshunos olim oʻz tahlillarini keltirib oʻtadi: 

“Alisher Navoiy va xalq ijodiyoti bahsi 40-yillarda ikki xususiy masala: Navoiy haqidagi 

hikoya va latifalar hamda “Farhod va Shirin”ning xalq varianti masalasini qamrab oladi”.[4] 

Folklorning yozma adabiyotga taʼsiri masalasi toʻgʻrisida fikr yuritar ekanmiz, 

N.Mallayevning “Alisher Navoiy va xalq ijodiyoti” kitobini oʻrganish muhim deb hisoblaymiz. 

Zero, bu kitobda N.Mallayev Navoiy ijodiga xalq ogʻzaki ijodiyoti taʼsiri toʻgʻrisida nafaqat oʻzbek 

olimlari, balki jahon adabiyotshunos olimlarining oʻrganishlari va tadqiqotlarini ham 

keltiradiki, bu bevosita folklor va yozma adabiyotni tahlil etishni istagan tadqiqotchiga oʻziga 

xos darslik vazifasini oʻtashi tabiiy.  

Izlanishlarimiz natijasida shu narsa aniq boʻldiki, xalq ogʻzaki ijodi namunalari mumtoz 

adabiyot vakillari ijodida ham oʻziga xos ahamiyat kasb etgan. Shoirlar xalq ijodiyoti 

namunalaridan foydalanish, ularni tahlil qilish bilan birga qaysidir maʼnoda folklorning 

rivojlanishiga ham taʼsir oʻtkazgan. 

Jumladan, M.Qoshg‘ariyning “Devonu lugʻotit-turk” asarida xalq qoʻshiqlari, maqollari 

tahlilga tortiladi va ulardan namunalar keltiriladi. 

Folklorizmlarning adabiy tur va janrlar taraqqiyotidagi oʻrnini oʻrganishga 

bagʻishlangan ilmiy-tadqiqot ishlari olib borildi. Jumladan, I.Yarmatov[5], M.Narziqulova[6] va 

L.Sharipova[7] larning ilmiy-tadqiqot ishlari bevosita ayni shu masalalarga bagʻishlangan. 

Biroq folklor har bir davrda har bir ijodkorga turlicha taʼsir koʻrsatadi. Toʻgʻrirogʻi, har bir 

ijodkor folklor anʼanalaridan oʻz mahorati doirasida foydalanadi. Bu esa oʻz navbatida 

folklorning yozma adabiyotga taʼsirini davr nuqtayi nazaridan tadqiq etish lozimligini taqozo 

etadi. Bugungacha oʻzbek adabiyotining oʻziga xos jihatlari, ijtimoiy taraqqiyotning adabiyotga 

taʼsiri, janr, mavzu, syujetning davrlararo oʻzgarishi, shoirlar ijodida folklor anʼanalarining 

ifodalanishi borasida oʻnlab doktorlik va nomzodlik ishlari amalga oshirilgan.[11] 

Zamonaviy oʻzbek adabiyotiga folklorning taʼsiri masalalari toʻgʻrisida M.Qo‘chqorova 

oʻzining “Komediyaning gʻoyaviy-badiiy xususiyatlari” nomli maqolasida Abdulla Qahhor 

asarlariga folklorning taʼsiri xususida mulohaza yuritadi. A.Qahhorning “Nurli choʻqqilar” 

hikoyasidagi egizak qizlar obrazi haqida fikr yuritib, adabiyotshunos quyidagicha munosabat 

bildiradi: 

“Bitta salbiy va bitta ijobiy qahramon yaratish uslubi aslida, xalq ogʻzaki ijodida 

uchraydigan motivlardan biridir. Masalan, mashhur oʻzbek xalq ertagi “Zumrad va Qimmat”da 

ham xuddi shunday badiiy detallashtirish kuzatiladi. …Abdulla Qahhor “Nurli choʻqqilar” 

hikoyasida folklor motivlaridan unumli foydalana bilgan”.[8] 

Oʻz navbatida adabiyotshunos L.Sharipova oʻzining “XX asrning ikkinchi yarmi oʻzbek 

sheʼriyati badiiy taraqqiyotida folklor” nomli doktorlik dissertatsiyasi avtoreferatida yozma 

adabiyotga folklorning taʼsiri masalalarini atroflicha oʻrganadi. [10] 

Xulosa. Folklor janrlari yozma adabiyot namunalarining xalqchilligini taʼminlashga 

xizmat qildi, natijada, yozma adabiyotni anglash uchun kitobxonning folklorni oʻrganishga 

ehtiyoji orta bordi. Folklorga xos ohang, obraz, badiiy tasvir vositalari, syujet yozma 

adabiyotning ilk davridan hozirgacha ijodkorlarni ilhomlantira oldi.[9] 

Shoir va yozuvchilar ijodida folklordagi anʼanaviy “roviylar rivoyat qilishicha…” kabi 

boshlanishning qoʻllanish holati voqeani roviy istaganidek bayon etishiga olib keldi. 

Shuningdek, folklorga xos yumor yozma adabiyotda yangi janrlar paydo boʻlishiga sabab boʻldi. 

